
草上品 

防風 

原文 

味苦，溫，無毒。主大風、頭眩痛，惡風風邪，目盲無

所見，風行周身，骨節疼痺（《御覽》作痛），煩滿。久服，

輕身。一名銅芸（《御覽》作芒）。生川澤。 

 

註釋 

《吳普》曰︰防風，一名回雲，一名回草，一名百枝，一名 根，一名百韭，

一名百種，神農、黃帝、岐伯、桐君、雷公、扁鵲︰甘，無毒，李氏︰小寒，或

生邯鄲上蔡，正月生葉，細圓，青黑黃白；五月花黃；六月實黑。三月、十月采

根，晒乾，琅邪者，良（《御覽》）。  

《名醫》曰︰一名茴草，一名百枝，一名屏風，一名 根，一名百蜚。生沙

苑，及邯鄲、琅邪、上蔡。二月、十月采根，曝乾。  

案︰《范子計然》云︰防風，出三輔。白者，善。 

 

 


